
  

 

 skrifstofa eigna og atvinnuþróunar

Reykjavík, 14. október 2016
R16070039

Borgarráð

       

Suðurlandsvegur sumarbústaðablettur 112534 og Suðurlandsvegur sumarbústaðablettur 
218369 - Ósk um kaup á tveimur lóðum við Elliðavatn

Óskað er eftir að borgarráð samþykki að kaupa eignarlóð ásamt sumarhúsi og geymsluskúr á 
lóðinni Suðurlandsvegur sbl. 112534 fyrir 17.739.493 kr. og eignarlóðina Suðurlandsveg sbl. 
218369 fyrir 6.489.493 kr.

Greinargerð: Eigendur lóðanna, þau Rannveig Gunnarsdóttir, kt. 110235-3569, Þórarinn 
Gunnarsson, kt. 251038-3099 og Kristín H. Halldórsdóttir kt. 260321-3159, hafa óskað eftir 
því að Reykjavíkurborg kaupi eignarlóðina Suðurlandsvegur sbl. 112534 ásamt sumarhúsi og 
geymsluskúr sem stendur á lóðinni fyrir 17.739.493 kr. og eignarlóðina Suðurlandsveg sbl. 
218369 fyrir 6.489.493 kr. Um er að ræða tvær 4.045 fermetra lóðir sem eru staðsettar við 
Elliðavatn. Lóðirnar eru þaktar miklum gróðri og eru á fögrum útsýnisstað. 

Samkvæmt Aðalskipulagi Reykjavíkur 2010-2030 eru lóðirnar staðsettar á opnu svæði. 
Leitað var álits embætti skipulagsfulltrúa vegna kaupa á lóðunum og var það mat 
skipulagsfulltrúa að heppilegt væri fyrir Reykjavíkurborg að eiga lóðirnar ef kæmi til 
skipulagningu útivistarsvæðis eða íbúðabyggðar á umræddu svæði, en í síðara tilvikinu er 
ljóst að fyrst þyrfti að breyta landnotkun í aðalskipulagi. Skipulagsfulltrúi telur að svæðið eigi 
einungis eftir að verða mikilvægara sem útivistarsvæði borgarbúa með tímanum. Það er því 
möguleiki að umræddar lóðir verði skipulagðar undir útivistarsvæði en að öðrum kosti gætu 
lóðirnar nýst undir íbúðarbyggð í framtíðinni. 

Samkvæmt afsali frá árinu 1945 og yfirlýsingu um skiptingu landspildanna frá árinu 1995, 
sem er þinglýst í fasteignaskrá, var landið 10.000 fermetrar árið 1945. Vegna 
stífluframkvæmda við Elliðavatn á árunum 1924-1928 og aftur árið 1978 hækkaði yfirborð 
vatnsins og stór hluti landsins í kring fór undir vatn. Ljóst er að 1910 fermetrar af umræddu 
landi hefur farið undir vatn á bilinu 1945 og 1995. Rétt þykir að kaupa heildarlóðina eða 
10.000 fermetra af fyrrnefndum eigendum í stað þess að undanskilja 1910 fermetra sem að 
liggja nú undir vatni, með vísan til 2. mgr. 3. gr. vatnalaga nr. 15/1923. Samkvæmt ákvæðinu 
breytast merki eigi þótt farvegur breytist, sem þýðir að ef yfirborðið lækkar aftur vegna 
breytinga á stíflunni eða af öðrum ástæðum munu fyrrnefndir aðilar eiga 1910 fermetra af 
landinu. Í því tilviki myndi markmið kaupanna, sem er að lóðirnar gætu orðið útivistarsvæði 
eða íbúðarbyggð í framtíðinni, ekki ná fram að ganga og staðið mögulega í vegi fyrir 
skipulagslegri þróun svæðisins. 

Sumarhúsið ásamt 4.045 fermetra eignarlóð, Suðurlandsvegur sbl. 112534, var metið af 
tveimur fasteignasölum þann 22.06.2016 og 7.7.2016 og er meðaltal verðmatanna 16.500.000 



kr. Um er að ræða 56 fermetra sumarhús frá árinu 1949 ásamt 7,2 fermetra geymslu frá árinu 
2001. Eignarlóðin Suðurlandsvegur sbl. 218369 var einnig metin af fasteignasölum þann 
22.06.2016 og 7.7.2016 og er meðaltal verðmatanna 5.250.000 kr. Lóðin er staðsett við hlið 
fyrrnefndrar lóðar, Suðurlandsvegur sbl. 112534, og á það sameiginlegt með hinni lóðinni að 
vera þakin gróðri og með góða staðsetningu við Elliðavatn. Við útreikning á kaupverði fyrir 
1910 fermetra, sem að fasteignasalar lögðu ekki til grundvallar í áðurnefndum verðmötum, 
var miðað við meðaltal verðmatanna frá Borg fasteignasölu og Fasteignamiðstöðinni, þ.e.a.s. 
5.250.000 kr. fyrir 4.045 fermetra lóð án húss. Á grundvelli þess reiknast 1.239.493 kr. fyrir 
955 fermetra, sem bætist við meðaltal verðmata hvorrar lóðar. Það myndar kaupverðið 
17.739.493 kr. fyrir 5.000 fermetra eignarlóðina Suðurlandsvegur sbl. 112534 ásamt 
sumarhúsi og geymsluskúr og 6.489.493 kr. fyrir 5.000 fermetra eignarlóðina Suðurlandsveg 
sbl. 218369. 

Hrólfur Jónsson

     

Hjálagt:
Verðmat frá Fasteignamiðstöðinni fyrir Suðurlandsv Sbl - Eignarlóð, dagsett 7. júlí 2016.
Verðmat frá Fasteignamiðstöðinni fyrir Suðurlandsv Sbl - Sumarhús og eignarlóð, dagsett 7. júlí 2016.
Verðmat frá Borg fasteignasölu fyrir Suðurlandsvegur spilda við Elliðavatn, dagsett 22. júní 2016.
Verðmat frá Borg fasteignasölu fyrir sumarbústaður á spildu við Suðurlandsveg, dagsett 22. júní 2016.
Kort af lóðunum Suðurlandsvegur sbl 112534 og Suðurlandsvegur sbl 218369.
Séruppdráttur vegna samkomulags um landamerki og uppdráttur af skiptingu landspildu úr Seláslandi, dagsett 
17. júlí 1995.

